
NAN JOUNEN LATÈ A, GOUVÈNÈ CUOMO ANONSE PREZÈVASYON PLIS PASE 

2,388 EKTA TÈREN PAK YO KI NAN HUDSON HIGHLANDS 
 

Pwoteje Espas Lib Ki ap Diminye yo epi Elaji Aksè a Aktivite Rekreyatif Ekstèn yo 
 

Yo Te Ajoute Plis Pase 3,845 Ekta Tèren Pak Eta yo nan 
Mid-Hudson Valley Depi 2011 

  
Make Achèvman Pwojè Priyorite Kle yo sou Plan Konsèvasyon Espas Lib (Open 

Space Conservation Plan) Gouvènè a 
  
  

Nan Jounen Latè a, Gouvènè Andrew M. Cuomo te anonse jodi a prezèvasyon plis 
pase 2,388 ekta tèren pak yo ki nan Hudson Highlands, sa ki ap elaji aksè a aktivite 
rekreyatif ekstèn yo epi pwoteje pou lavi espas lib ki ap diminye yo. Tèren pak yo gen 
ladan yon dwa pasaj konsèvasyon 1,528 ekta tèren pou Black Rock Forest ki nan Konte 
Orange menm jan ak pasèl konsiderab yo ki kole ak pak Bear Mountain, Clarence 
Fahnestock, Goosepond Mountain, Harriman, Rockland Lake, ak Schunnemunk 
Mountain State Parks. 
  
“New York se lakay bote natirèl san presedan, epi ak nouvo tèren pak sa, nou pral 
prezève esplandè natirèl tèren eta nou an pou jenerasyon fiti yo,” se sa Gouvènè 
Cuomo te deklare. “Tèren senik sa yo ki nan Hudson Highlands pral pèmèt Nouyòkè 
menm jan ak vizitè yo pou kapab eksplore aktivite ekstèn yo pandan ke y’ap prezève 
espas lib ki ap ede kominote nou yo vin pi pwòp, vin pi vèt epi pi rezistan pou 
jenerasyon ki ap vini yo.” 
  
Rose Harvey, ki se Komisè Biwo Pak, Rekreyasyon ak Prezèvasyon Istorik (Office 
of Parks, Recreation and Historic Preservation), te deklare, “Akizisyon espas lib sa 
yo reflete angajman Gouvènè Cuomo nan pwoteje anviwònman an, epi bay yon pakèt 
opòtinite rekreyatif ekstèn pou abitan ak vizitè New York yo. Pak Eta nou yo kontinye 
agrandi ak amelyore. Mwen rekonesan anvè patnè nou yo nan kominote espas lib yo 
poutèt yo ap pwoteje tèren ki menase yo apati devlopman ak prezèvasyon yo pou 
jenerasyon ki ap vini yo.” 
  



 

 

Kim Elliman, ki se Prezidant ak Direktris Egzekitif Jeneral Open Space Institute, 
te deklare, “Open Space Institute (OSI) gen yon tradisyon fyè epi ki reyisi nan pwoteje 
epi prezève tèren espas lib istorik ak natirèl senik yo atravè Eta New York. Akizisyon 
nan Hudson Valley ki gen anpil demann sa yo atravè OSI ak patnè nou yo ansanm ak 
Gouvènè Cuomo ak inisyativ vizyonè NY Parks 2020 li an yo ap bay plis opòtinite pou 
amizman piblik, konsèvasyon abita epi soutni kominote yo. Kit se bay $1.9 milyon pou 
amelyore Kan Gwoup ak Wout Carriage yo ki nan Harriman State Park, ouvri yon nouvo 
koridò senik atravè dwa pasaj Black Rock Forest lan, pwoteje pou lavi vizyèl yo ki sou 
tout Harriman ak Schunnemunk, sove tèren presye yo pou devlopman nan Goosepond, 
sove abita yo ki nan Roaring Brook oswa prezève avanti natirèl tou pre kan jenès yo ki 
nan Bear Mountain ki pral envite jenerasyon fiti yo pou vin pwochen jesyonè espas lib 
nou yo, OSI kontan anpil pou jwe yon wòl vital nan dinamik konsyans anviwònmantal ki 
ap rive isit la nan Eta New York.” 
  
Dwa pasaj Black Rock Forest lan, ke yo te bay nan Komisyon Palisades Interstate Park 
pa Open Space Institute, li ap ede kreye yon koneksyon tèren ki aksesib piblikman ant 
Storm King State Park ak Schunnemunk Mountain State Park, sa ki ap prezève yon 
koridò senik, pandan ke l’ap ede konekte 96 kilomèt santye rekreyatif ak 3,480 ekta 
tèren espas lib. Black Rock Forest, ki genyen prèske 40 kilomèt santye, li konsidere 
kòm pi gwo zòn nan Hudson Highlands ki gen yon elevasyon ki byen fèt ki mezire plis 
pase 1,200 pye, gwo vizyèl resif dramatik yo, etan forè ak rezèvwa yo. 
  
An plis de sa, Pak Eta yo te jwenn yon akò pou achte de lòt pasèl konsiderab nan men 
Open State Institute: yon pwopriyete 253.2 ekta nan bò rejyon lwès Harriman State 
Park ak gwo vizyèl preri yo, tèren forè ki kontigi yo ak resif montay apik yo ki landan, 
menm jan ak 168 ekta ki kole ak Schunnemunk Mountain State Park, ki ap ofri vizyèl tèt 
resif yo nan Hudson Highlands nan lès, ak Shawangunks ak Catskills nan lwès. 
  
Carter Strickland, ki se Direktè The Trust for Public Land nan Eta New York, te 
deklare, “Pwopriyete Marydell lan elaji aksè piblik nan Hook Mountain, epi li kontinye ak 
eritaj Sisters of Christian Doctrine lan ki ap entwodwi timoun yo nan lanati. Gras a 
vizyon Gouvènè Cuomo an, ansanm ak asistans patnè nou yo nan jefò sa, plis moun 
pral fè pwomnad ale sou somè a pou vizyèl espektakilè Hudson River Valley, Hudson 
Highlands, New NY Bridge, ak Vil New York yo.” 
 
Ned Sullivan, ki se Prezidan Scenic Hudson, te deklare, “Gouvènè Cuomo te yon lòt 
fwa ankò montre angajman san presedan li nan prezève resous natirèl kritik yo nan eta 
a ak Hudson Valley ak seri akizisyon eblouyisan sa yo. Yo pral fè ajou imans nan pak 
eta yo, amelyore eksperyans pou abitan ak touris yo nan mitan tèren klas mondyal 
rejyon an yo. Scenic Hudson fyè poutèt li te fè patenarya ak Biwo Pak yo pou sove yon 
kan Eskout Tifi ki ap bay eksperyans inik pou plis pase 25,000 tifi chak ane, pandan ke 
l’ap ajoute sou Bear Mountain State Park.” 
 
Ed Goodell, ki se Direktè Egzekitif Konferans Santye New York/New Jersey (New 
York/New Jersey Trail Conference) ki ap fè mentnans nan Santye Highland lan, te 
deklare, “Pasèl kle sa yo ap pèmèt yo relokalize Santye Highlands lan soti nan yon 



 

 

wout ki danjere pou ale nan yon tèren pak, epi fè yon wout ak peyisaj ki ant pak eta 
Sterling Forest rive nan Storm King ki gen espas ki pi laj epi pi vyab pou tout moun 
kapab pwofite de karaktè mayifik ke Hudson Valley ye.” 
 
Yo te fè plizyè akizisyon resan ak asistans òganizasyon ke yo fè konfyans pou tèren yo, 
ki enkli OSI, Scenic Hudson ak The Trust for Public Land. Lòt pwojè espas lib yo gen 
ladan yo: 

• 166 ekta tèren ki adjasan ak 630 ekta tèren Goosepond Mountain State Park yo 
ap bay nouvo aksè pak yo, yo ede amelyore Santye Highlands ki milti-eta a, epi 
fasilite koneksyon ak espas lib ki alantou yo. Yon lè yo te pwopoze espas lan 
kòm yon tèren gòlf ak plis pase 200 kay lojman. Apre ke kominote lokal la te 
opoze fawouchman a pwopozisyon an, OSI te achte espas lan an 2014.  

• 97 ekta tèren menm jan ak yon dwa pasaj konsèvasyon 46 ekta tèren nan 
Camp Addisone Boyce, ki se yon kan Eskout Tifi ki sou fwontyè Harriman State 
Park ak Bear Mountain State Park, ke Scenic Hudson te achte.  

• Pwopriyete “Roaring Brook” 95 ekta tèren an ki adjasan ak 5,666 ekta tèren òf 
rekreyatif Clarence Fahnestock Memorial State Park yo, epi ede asire plant ak 
abita animal presye yo pou plant ak animal ki sansib yo, ke OSI te achte.  

• Yon blòk 24 ekta tèren pou Hudson Highlands State Park Preserve.  
• 12 ekta tèren ki adjasan ak Rockland Lake, Hook Mountain ak Nyack Beach 

State Parks ki nan Konte Rockland. Pwopriyete a, ki te posede anvan sa pa 
Sisters of Marydell— pral amelyore epi pwoteje bote natirèl zòn lan epi amelyore 
koneksyon ant pak eta aktyèl yo. Yo te achte pwopriyete sa atravè yon patenarya 
ak The Trust for Public Land, ki te garanti finansman $1 milyon pou pri acha total 
la. 

Finansman ki soti nan Fon Pwoteksyon Anviwònmantal la (Environmental Protection 
Fund) te pèmèt pak eta yo achte pasèl nan Goosepond Mountain lan pou $3.4 milyon; 
pwopriyete Rockland lan pou $2.1 milyon, pasèl rejyon lwès Harriman lan pou $3.6 
milyon ak pasèl Harriman/Bear Mountain lan ak dwa pasaj konsèvasyon pou $2 milyon, 
montan akizisyon Schunnemunk Mountain lan se $806,000, pwopriyete Fahnestock lan 
pou $800,000, ak pwopriyete Hudson Highlands lan pou $750,000. 
  
Depi lè Gouvènè a te fin rantre an fonksyon an 2011, yo te ajoute plis pase 3,845 ekta 
tèren pak eta yo nan rejyon Mid-Hudson Valley an, ki enkli 506 ekta tèren seksyon 
Fishkill Ridge lan nan Hudson Highlands State Park, 254 ekta tèren Sam’s Point lan, 
ak lòt ajou konsiderab yo nan Minnewaska State Park Preserve. 
  
Sipèfisi pak adisyonèl yo souliye angajman Gouvènè Cuomo nan amelyore epi elaji 
aksè a rekreyasyon ekstèn yo. Bidjè Eta 2017-18 lan gen ladan $300 milyon pou Fon 
Pwoteksyon Anviwònmantal la, ki ap bay finansman pou pwoteksyon espas lib yo, 
jesyon tèren pak yo, ak lòt pwojè pwoteksyon anviwònmantal yo An plis, NY Parks 2020 
Gouvènè a se yon angajman sou plizyè ane pou favorize yon pakèt seri finansman 
piblik ak prive pou envesti apeprè $900 milyon nan Pak Eta yo soti 2011 pou rive 2020. 
  

http://www.governor.ny.gov/news/governor-cuomo-announces-ny-parks-2020-plan-modernize-state-park-system


 

 

Biwo Pak, Rekreyasyon ak Prezèvasyon Istorik nan Eta New York lan sipèvize plis pase 
250 pak endividyèl, sit istorik, santye rekreyatif ak lansman bato yo, ki vizite pa 69 
milyon moun chak ane. Pou jwenn plis enfòmasyon sou nenpòt zòn rekreyatif sa yo, 
rele 518-474-0456 oswa vizite www.nysparks.com, konekte sou Facebook, oswa swiv 
nou sou Twitter. 

